
Efni: Umsögn um áform um breytingar á lagaumhverfi Jöfnunarsjóðs sveitarfélaga, mál nr. 211/2022
Sveitarfélagið Skagabyggð vill koma á framfæri umsögn um þau markmið sem sett hafa verið vegna áforma um breytinga á lögunum.
1. Að sjóðurinn fylgi þróun sveitarfélagagerðarinnar
Eðlilegur hluti en gæta verður að fara ekki svif við upprunalegt hlutverk sjóðsins.
2. Að sjóðurinn styðji betur við bakið á millistórum sveitarfélögum sem eru með flóknar útgjaldaþarfir
Gerum verulegar athugasemdir við þetta markmið, hlutverk Jöfnunarsjóðs samkvæmt grein 8 í lögum nr 4/1995 segir “Hlutverk Jöfnunarsjóðs sveitarfélaga er að jafna mismunandi útgjaldaþörf og skatttekjur sveitarfélaga” Ekki má ganga á rétt minni sveitarfélaga vegna stærðar og séu verulegar útgjaldaþarfi millistóra sveitarfélaga ættu þær að birtast í þeim tölulegu gögnum sem Jöfnarsjóður styðst við til útjöfnunar.
3. Að í regluverki sjóðsins séu innbyggðir hvatar til sameiningar sveitarfélaga
Við teljum það nauðsynlegt að til séu hvatar til þess að sveitarfélög sameinist en gerum verulegar athugasemdir við að það sé fjármagnað úr Jöfnunarsjóði nema til þess komi sérstakt framlag.  Vísum aftur til 8 gr. í lögum nr 4/1995 um hlutverk sjóðsins.  Við mótmælum því að slíkt sé fléttað inn í hlutverk Jöfnunarsjóðs
4. Að regluverkið stuðli enn frekar að sjálfbærni sveitarfélaga
Við sjáum ekki að það sé ástæða til þess að breyta fyrri reglum, þær eru skýrar um að jafna útgjöld og skatttekjur, það sem vantar er aukið fjármagn inn í sjóðinn þannig fjárveitingarnar tryggi sjálfbærni sveitarfélaganna.
5. Að sjóðurinn styðji áfram við veikari byggðir með sérstökum framlögum
Sé ekki að það sé nauðsynlegt, markmið sjóðsins er að jafna út mismunandi útgjaldaþarfir og skatttekjur, held það eigi að halda þessu sem einföldustu.  Skiljum ekki hvernig það geti einfaldað regluverk sjóðsins ef sérstaklega á að styðja millistór sveitarfélög, setja inn hvata um að sameinast og styðja sérstaklega við veikari byggðir.  Það hlýtur að koma fram í útgjöldum og/eða skatttekjum sveitarfélaga.
6. Að leiðarljós breytinganna verði einföldun regluverks og aukið gagnsæi
Getum ekki séð hvernig þessi markmið eigi að einfalda regluverkið, þvert á móti.  Teljum að ráðuneytið ætti að endurskoða hvort þessi markmið eigi heima í Jöfnunarsjóði og ef svo er þá þurfi að koma verulegt aukafjármagn inn.  Legg til að frekara samráð verði haft við minni sveitarfélög sem ekki eiga sér málsvara í þessari vinnu.
Til greina kemur að breyta III. kafla laga um tekjustofna sveitarfélaga, nr. 4/1995, sem fjallar um Jöfnunarsjóð sveitarfélaga. Þá kemur einnig til greina að leggja til sérlög sem kveða á um Jöfnunarsjóð sveitarfélaga.
	Ef breyta á reglum og markmiðum Jöfnunarsjóðs þarf miklu meiri þarfagreiningu og samráð við minni sveitarfélög.  Það verður að tryggja að ekki verði gengið á rétt minni sveitarfélaga sem ekki hafa náð samningum um að sameinast.  Viljum benda á að það er ekki sjálfgefið að slíkir samningar náist á skömmum tíma þannig sátt sé meðal íbúa.

